
Атауы AP23488028 «Ауыл шаруашылығы өсімдіктерінің 

тұрақтылығын және өнімділігін арттыруды 

қамтамасыз ететін альгобактериялық биологиялық 

препарат өндіру технологиясын әзірлеу және зерттеу» 
Өзектілігі Практикалық тұрғыда соңғы жиырма жыл ішінде 

химиялық тыңайтқыштарды қолдану топырақ 

құрылымының айтарлықтай өзгеруіне және топырақтың 

тозуына әкелді. Сондықтан қазіргі таңда ауыл 

шаруашылығын жүргізу тәсілдеріне түбегейлі өзгерістер 

енгізуді талап ететін жағдай қалыптасты. Қазақстанның 

агроөнеркәсіптік кешені алдында экологиялық таза ауыл 

шаруашылығы өнімін өндіру саласында жаһандық 

қатысушы болу міндеті тұрғанын ескере отырып, бұл 

мәселенің шешімі ретінде органикалық егіншілікке көшу 

және биотыңайтқыштарды қолдану ұсынылады. Бұл 

тыңайтқыштар қоршаған орта үшін қауіпсіздігі 

тұрғысынан алғанда әлдеқайда пайдалы болып табылады. 

Бұл зерттеудің өзектілігі — Қазақстанда 

биотыңайтқыштар отандық нарығын дамыту 

қажеттілігінен туындайды. Себебі бұл болашақтың тренді 

болып табылады және топырақты тиімді басқару мен 

өнімділікті арттырудың маңызды құрамдас бөлігі ретінде 

қарастырылады. 

Қазіргі таңда Қазақстан нарығында сатылымдағы 

биопрепараттардың басым бөлігі шетелдік өндірістен 

алынған және негізінен гетеротрофты PGPM 

(өсімдіктердің өсуін ынталандыратын микроорганизмдер) 

негізінде жасалған. Ал осы жобада зерттелетін 

фототрофты микроағзалар — фотосинтезге, азотты 

фиксациялауға, биологиялық белсенді және өсуді 

ынталандыратын заттар кешенін синтездеуге қабілетті. 

Олар топырақтағы азот, фосфор және басқа да қажетті 

макро- мен микроэлементтердің қорын көбейтуге үлкен 

мүмкіндік береді және топырақтың құнарлылығын 

арттыруға үлес қосады. 

Мақсаты 

 

Фототрофты және гетеротрофты PGPM консорциумы 

негізінде ауыл шаруашылығы дақылдарының өнімділігін 

арттырып, қорғаныш (протекторлық) әсерін қамтамасыз 

ететін биопрепаратты/биопрепараттарды әзірлеу және алу, 

алынған өнімді мемлекеттік тіркеуден өткізу, сондай-ақ 

оның тиімді қолдану технологиялық регламентін жасау. 

Міндеттері 1. Өсімдіктердің өсуін ынталандыратын 

қасиеттерге ие фототрофты және гетеротрофты PGPM 

(өсімдіктердің өсуін ынталандыратын микроағзалар) 

белсенді штаммдарынан әртүрлі микробты 

консорциумдар құрастыру және зерттеу. 

2. Алынған консорциумдардың ауыл 

шаруашылығы дақылдарына биостимуляциялық 

әсерін зертханалық жағдайда зерттеу. 

3. Микробалдырлар мен PGP-бактериялардан 

құралған консорциумдардың топырақ фитопатогенді 

микроағзаларына қарсы қорғаныш (протекторлық) 

қасиеттерін зерттеу. 

4. Биопрепараттар негізін құрайтын биомассаны 

алу мақсатында консорциумдарды жаппай өсірудің 

оңтайлы жағдайларын анықтау. 

5. Алынған биопрепараттардың топырақтың 



биологиялық белсенділігіне әсерін зерттеу. 

6. Альгоцианобактериялық консорциумдар 

негізінде алынған биопрепараттардың тәжірибелік 

үлгілерін далалық жағдайда сынақтан өткізу. 

7. Биопрепаратты сақтау шарттарын анықтау. 

8. Биопрепаратты мемлекеттік тіркеуге өтінім 

дайындау. 

9. Альгоцианобактериялық консорциумдар 

негізінде биопрепараттарды өндіру және қолдану 

бойынша ғылыми негізделген технологиялық 

регламент әзірлеу. 
Күтілетін және қол жеткізілген 

нәтижелер 

1. 2, 3, 4 және одан да көп компоненттен тұратын 

әртүрлі альгоцианобактериялық консорциумдар (АЦБК) 

құрастырылып, олардың құрамындағы микробалдырлар, 

цианобактериялар мен PGP-бактериялардың өзара әсері 

зерттеледі. 

2. Вегетациялық және микровегетациялық 

тәжірибелерде құрастырылған консорциумдардың күріш 

өсуіне әсері зерттеледі (тұқымның өнгіштігі, өскін мен 

тамыр ұзындығы, бұтақтануы) және бұл әсер химиялық 

тыңайтқыштармен және биотыңайтқыштармен 

салыстырылады. 

3. Микробалдырлар мен PGP-бактериялар 

консорциумының ауыл шаруашылық дақылдарының 

жұқпалы ауруларының қоздырғыштарына әсері зерттеліп, 

биопрепараттың жұқпалы ауруларды басуға арналған 

оңтайлы мөлшерлері есептеледі. 

4. Консорциумдарды өсіруге арналған қоректік 

орталар мен жағдайлар (температуралық режим, pH) 

таңдалып, олардың пайдалы қасиеттерін арттыру 

жолдары анықталады. Алынған биомассаның 

биохимиялық құрамы талданады. 

5. Консорциум биомассасының тұқымның 

өнгіштігіне, күріш пен арпаның өсуі мен дамуына 

далалық жағдайда әсері зерттеледі, нәтижесінде енгізу 

мөлшері, уақыты мен тәсілдері анықталады. 

6. Топырақтың ферментативтік белсенділігі мен 

микробиологиялық құрамы биопрепарат енгізілгенге 

дейін және кейін зерттеліп, агроценоздардағы негізгі 

физиологиялық топтардың сандық өзгерістері 

анықталады. 

7. Биопрепарат енгізілгенге дейін және кейін 

топыраққа метагеномдық талдау жүргізіледі, нәтижесінде 

алынған консорциумның табиғи микробиомды 

белсендіруге қабілеті бағаланады. 

8. Биопрепаратты тіркеу үшін қажетті құжаттар 

жиналады: сынақ нәтижелері бойынша есептер, өндірістік 

сынақтардың бағалау актілері, құрамын анықтау 

бойынша есептер және экономикалық тиімділік есебі. 

Сонымен қатар, сақтау шарттары анықталады. 

9. Альгоцианобактериялық консорциумдар негізінде 

биопрепараттарды өндіру және қолдануға арналған 

технологиялық регламент әзірленіп, өнертабысқа патент 

алуға өтінім дайындалады. 

